ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N  -  Ա
«ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ» 2014 ԹՎԱԿԱՆԻ ԾՐԱԳԻՐԸ 
ՀԱՍՏԱՏԵԼՈՒ ՄԱՍԻՆ»

Ի կատարումն ՀՀ կառավարության 2013թ. դեկտեմբերի 19-ի  N 1414-Ն որոշման 15-րդ կետի 5-րդ ենթակետի Հայաստանի Հանրապետության կառավարությունը    ո ր ո շ ու մ   է.

Հաստատել «Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման» 2014 թվականի ծրագիրը` համաձայն հավելվածի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՏԻԳՐԱՆ ՍԱՐԳՍՅԱՆ                      

ՀԻՄՆԱՎՈՐՈՒՄ

 ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ (ՀԱՄՀ) ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ» 2014 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

       «Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման 2014 թվականի ծրագիրը» (այսուհետև` ծրագիր) հաստատելու մասին ՀՀ կառավարության որոշման ընդունումը պայմանավորված է ՀԱՄՀ գործունեության շարունակական, Հայաստանի գիտելիքահեն տնտեսության զարգացման և համաշխարհային զարգացումների գործընթացում համահայկական ներուժի համախմբմամբ տնտեսական բեկումնային առաջընթացի ապահովման անհրաժեշտությամբ:  

        Ծրագրային միջոցառումների իրականացման անհրաժեշտությունը պայմանավորված է նաև ՀՀ կառավարության կողմից գերակա ընտրված զբոսաշրջության, առողջապահության և կրթության ոլորտների զարգացմանն ուղղված ՀԱՄՀ ծրագրերի իրականացմամբ` հաշվի առնելով տնտեսության զարգացման, գործարար և ներդրումային միջավայրի բարելավման, համապատասխան ենթակառուցվածքների գնահատման, դրանց զարգացմանը խթանող միջոցառումների իրականացման և հանրային իրազեկման ապահովման խնդիրները:

2. Ընթացիկ իրավիճակը և խնդիրները

Ներկայումս լիարժեք իրականացվում են զբոսաշրջության, առողջապահության և կրթության ոլորտներում նախատեսված ծրագրերը, ինչպես նաև ծրագրերի իրականացումն ապահովող միջոցառումների պլանավորումը, կազմակերպումը և գործարկումը:

3. Տվյալ բնագավառում իրականացվող քաղաքականությունը

Ծրագրով սահմանված միջոցառումների համալիր իրականացումը բխում է համապատասխան ոլորտներում պետական քաղաքականության նպատակներից, խնդիրներից և սկզբունքներից, և չի  ենթադրում իրականացվող քաղաքականության փոփոխություն: 
4. Կարգավորման նպատակը և բնույթը

Նախատեսվում է խթանել տնտեսության զարգացման համար թիրախային ընտրված ոլորտների կայուն զարգացումը և ընտրված ոլորտներում մրցունակության բարձրացումը, ներդրումների հոսքը, իրագործել տվյալ ոլորտների զարգացման համար անհրաժեշտ միջոցառումները՝ նպաստելով ՀՀ տնտեսական զարգացմանը և աջակցելով ՀՀ կառավարության կողմից իրականացվող բարեփոխումներին:

5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀԱՄՀ կողմից, և նախագծի մշակման գործընթացում ներգրավվել են, ՀՀ էկոնոմիկայի նախարարությունը, ներգրավված ոլորտների մասնավոր և հասարակական հատվածները, շահագրգիռ տեղական և միջազգային այլ կազմակերպություններ:

6. Ակնկալվող արդյունքը

Ծրագրի իրականացման արդյունքում ակնկալվում է նպաստել ՀՀ տնտեսական զարգացմանը և աջակցել ՀՀ կառավարության կողմից իրականացվող բարեփոխումներին, ինչպես նաև խթանել ընտրված ոլորտներում մրցունակության բարձրացմանը:

Ակնկալվող արդյունքները, մասնավորապես, ներառում են`

· պետական-մասնավոր համագործակցության խթանման և նախատեսվող միջոցառումների իրականացման միջոցով խթանել Հայաստանի տնտեսության զարգացմանը

· գերակա ծրագրերի իրականացման միջոցով զարգացնել ընտրված թիրախային ոլորտները

· բարձրացնել Հայաստանի համաշխարհային մրցունակության աստիճանը 

· ապահովել ՀԱՄՀ կողմից իրականացվող միջոցառումնների վերաբերյալ հանրային լայն իրազեկում տեղական և միջազգային շուկաներում 

· ապահովել Հայաստանի առաջմղման քաղաքականություն և բարձրացնել Հայաստանի մասին միջազգային իրազեկվածության աստիճանը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                            ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

«ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ  2014 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման» 2014 թվականի ծրագիրը հաստատելու մասին» Հայաստանի Հանրապետության կառավարության որոշման ընդունումն այլ իրավական ակտերի ընդունման անհրաժեշտություն չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է միջազգային պայմանագրերով ստանձնած պարտավորություններին:

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                            ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ
«ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ  2014 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման» 2014 թվականի ծրագիրը հաստատելու մասին» Հայաստանի Հանրապետության կառավարության որոշման ընդունումը պետական բյուջեում կամ տեղական ինքնակառավարման մարմինների բյուջեների ծախսերի և եկամուտների վրա էական ազդեցություն չի ունենա: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

    
 ԷԿՈՆՈՄԻԿԱՅԻ ՆԱԽԱՐԱՐ                                   ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
«ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ԱԶԳԱՅԻՆ ՄՐՑՈՒՆԱԿՈՒԹՅԱՆ ՀԻՄՆԱԴՐԱՄԻ ԿԱՆՈՆԱԴՐԱԿԱՆ ԽՆԴԻՐՆԵՐԻ ԻՐԱԿԱՆԱՑՄԱՆ  2014 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման» 2014 թվականի ծրագիրը հաստատելու մասին» Հայաստանի Հանրապետության կառավարության որոշման նախագծմանը և քննարկմանը հասարակությունը մասնակցություն չի ունեցել: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                               ՎԱՀՐԱՄ  ԱՎԱՆԵՍՅԱՆ
ԱՄՓՈՓԱԹԵՐԹ
«Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման»  2014 թվականի ծրագիրը հաստատելու մասին»  Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արդարադատության նախարարություն
N03/1731-14 20.03.2014Թ.
	1. Նախագծում ՙՙՆ՚՚ տառն անհրաժեշտ է փոխարինել ՙՙԱ՚՚ տառով՝ նկատի ունենալով իրավական ակտի անհատական բնույթը՝ համաձայն ՙՙԻրավական ակտերի մասին՚՚ ՀՀ օրենքի 2-րդ և 38-րդ հոդվածի 3-րդ մասի պահանջների: 

2. Նախագծի նախաբանում անհրաժեշտ է նշել ՀՀ կառավարության 2013 թվականի դեկտեմբերի 19-ի թիվ 1414-Ն որոշման կրճատ անվանումը:

3. Նախագծի 2-րդ կետն անհրաժեշտ է հանել՝ համաձայն ՙՙԻրավական ակտերի մասին՚՚ ՀՀ օրենքի 60-րդ հոդվածի պահանջների:

4. Նախագծի 1-ին կետով հաստատված ծրագրի /այսուհետ՝ ծրագիր/ ՙՙՊատասխանատու կատարողները՚՚ սյունակում բոլոր ՙՙգրասենյակ՚՚ բառերից հետո անհրաժեշտ է լրացնել ՙՙ/համաձայնությամբ/՚՚ բառը՝ համաձայն ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի պանահջների:


	Ընդունվել է 


	Կատարվել են համապատասխան փոփոխություններ

	2.
	ՀՀ  ֆինանսների նախարարություն

N 1/4.5-1/1651-14     07.02.2014թ.
	Որոշման նախագծի նախաբանում հղում է կատարվում ՀՀ կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման 15-րդ կետի 5-րդ ենթակետին, որով սահմանվում է, որ ՀՀ էկոնոմիկայի նախարարը պետք է երկամսյա ժամկետում ՀՀ կառավարություն ներկայացնի առաջարկություն 2014 թվականի պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման ծրագրի վերաբերյալ: Մինչդեռ Նախագծին կից Հավելվածի տեսքով ներկայացվել է ընդամենը «Պետական աջակցություն Հայաստանի ազգային մրցունակության հիմնադրամի կանոնադրական խնդիրների իրականացման 2014 թվականի միջոցառումների ծրագիրը»: Ուստի առաջարկում ենք շտկել առկա իրավական բացը:

 Բացի այդ բացակայում են նախորդ տարում նախատեսված ուղղություններով կամ միջոցառումների գծով կատարված աշխատանքների, ծագած խնդիրների, դրանց լուծմանն ուղղվելիք քայլերի, նպատակների և ակնկալվող արդյունքների վերաբերյալ համապատասխան տեղեկատվությունը: 
	Ընդունվել է 


	Որոշման նախագծի վերնագիրը խմբագրվել է

	3.
	ՀՀ մշակույթի նախարարություն  

 N 05/3.1/362-14   04.02.2014  թ.
	Առաջարկվել է «Պետական աջակցություն հայաստանի ազգային մրցունակության հիմնադրամի կանոնադրական խնդիրների իրականացման» 2014 թվականի միջոցառումների ծրագիրը լրացնել նոր կետերով. 

· Մասնակցություն Իտալիայի    Վենետիկ քաղաքում կայանալիք  ճարտարա​պետական բիենալեին

· Մասնակցություն Պեկինում կայանալիք «Երազանք» խորագիրը կրող թատերական 6-րդ օլիմպիադային
	Չի ընդունվել 
	Առաջարկվող միջոցառումները հիմնադրամի գործունեության շրջանակներում չեն

	4.
	ՀՀ առողջապահության նախարարություն
N ԴԴ/02.3/962-14  06.02.2014 թ.
	Ծրագրի «Առողջապահություն» բաժնի 4.1 կետի 2-րդ ենթակետը ձևակերպված է որպես՝ «Համաշխարհային Բանկի կողմից ֆինանսավորվող ճառագայթային թերապիայի կենտրոնի ստեղծման պլանավորում և կազմակերպում», իսկ ակնկալվող արդյունքը՝ «Համաշխարհային Բանկի կողմից ֆինանսավորվող ճառագայթային թերապիայի կենտրոնի ստեղծման ապահովում»։ 
Համաձայն ՀՀ կառավարության և Համաշխարհային բանկի միջև կնքված վարկային համաձայնագրի (թիվ 5222-ԱՄ վարկ), միասնական ուռուցքաբանական կենտրոնի նախագծանախահաշվային փաստաթղթերի մշակման և ճառագայթային բուժման կենտրոնի հիմնադրման աշխատանքների ամբողջ ծավալը իրականացվում է ՀՀ առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից, որն և զբաղվում է կենտրոնի պլանավորման ու ստեղծման աշխատանքներով։ 

      Հայաստանի ազգային մրցունակության հիմնադրամը աջակցություն է ցուցաբերում տարվող աշխատանքերին, միևնույն ժամանակ գործառույթներ, որոնք պետք է իրականացվեն հիմնադրամի կողմից վերոնշյալ համաձայնագրով նախատեսված չեն։

     Հաշվի առնելով վերոգրյալը, առաջարկում եմ վերախմբագրել միջոցառումների ծրագրի «Առողջապահություն» բաժնի 4.1 կետի 2-րդ  ենթակետը։
	Չի ընդունվել
	ՀՀ կառավարության 2010թ. հոկտեմբերի 7-ի N1424-Ն որոշմանը համապատասխան ՀԱՄՀ-ին առաջարկվել է աջակցել ՀՀ միջուկային բժշկության ոլորտի զարգացմանը և իրականացնել Ուռուցքաբանության գերազանցության կենտրոնի ստեղծման աշխատանքների կառավարումը` համագործակցելով ՀՀ էկոնոմիկայի նախարարության և ՀՀ առողջապահության նախարարության հետ:

Հիմք ընդունելով վերոնշյալ որոշման հանձնարարականը` ՀԱՄՀ-ն իրականացնում է Ծրագրի ամբողջական կառավարումը, այդ թվում` ներկայացված նախագծի հավելվածի 4.1 կետի 2-րդ ենթակետում ներառված միջոցառման աշխատանքների գծով: Միջոցառման ուղղությամբ ՀԱՄՀ առողջապահության գրասենյակի կողմից արդեն իսկ բավականին աշխատանքներ են իրականացվել (ներկայացվում են առանձին տեղեկանքով), որոնք 2014թ շարունակվելու են` ՀՀ առողջապահության նախարարության Առողջապահական ծրագրերի իրականացման գրասենյակի հետ համագործակցելով:

	5.
	ՀՀ կրթության նախարարություն

 N  01/14/1084-14     06.02.2014 թ.
	Առաջարկվում է «Պետական աջակցություն Հայաստանի ազգային մրցունակության հիմանադրամի կանոնադրական խնդիրների իրականացման 2014 թվականի միջոցառումների ծրագրի» «5.Կրթություն» բաժնի 5.1 կետը շարադրել հետևյալ խմբագրությամբ, միջոցառման անվանում՝ «Գործարար վարչարարություն» (MBA) կրթական ծրագրի մշակում», ակնկալվող արդյունք՝  «Հայաստանի Հանրապետությունում «Գործարար վարչարարություն» (MBA) կրթական ծրագրի ներդրում», կատարման ժամկետ՝ «2014-2015թթ. ընթացքում»:
	Ընդունվել է


	կատարվել են համապատասխան փոփոխություններ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                       ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
Ուռուցքաբանության գերազանցության հայկական կենտրոնի ստեղծման ծրագրի իրականացման երկրորդ փուլի շրջանակներում Հայաստանի ազգային մրցունակության հիմնադրամի (ՀԱՄՀ) կողմից ՀՀ առողջապահության նախարարության «Առողջապահական ծրագրերի իրականացման գրասենյակ» պետական հիմնարկի (ԱԾԻԳ ՊՀ) հետ համատեղ իրականացված աշխատանքների վերաբերյալ  

· ՀԱՄՀ-ը դիմել է Մանհեյմ Բժշկական Համալսարանական Կենտրոնի (Գերմանիա) և Կալիֆորնիայի Համալսարանի (ԱՄՆ) ճառագայթային ուռուցքաբանության առաջատար փորձագետներին և ստացել համապատասխան փորձագիտական եզրակացություններ ճառագայթային ուռուցքաբանության կենտրոնի սարքավորումների վերաբերյալ: 

· «Հիվանդությունների կանխարգելման և վերահսկման ծրագիր» N 5222-ԱՄ վարկային ծրագրի կառավարման խորհրդի 2013թ. հոկտեմբերի 30-ի նիստում, ինչպես նաև Համաշխարհային բանկի առոջղջապահության ծրագրերի թիմի հետ քննարկվել է Ուռուցքաբանության գերազանցության կենտրոնի ճառագայթային բուժման մասնաշենքի և հիվանդանոցային մասնաշենքի նախագծանախահաշվային փաստաթղթերի մշակման և ճառագայթային բուժման մասնաշենքի սարքավորումներով հագեցման գնման ընթացակարգերը համատեղելու և մեկ մրցույթով անցկացնելու նպատակահարմարությունը:

· «Ջի Էմ Էս» ընկերության կողմից ներկայացվել է Ուռուցքաբանության գերազանցության կենտրոնի ճառագայթային բուժման եռահարկ մասնաշենքի ճարտարագիտական նախագիծը նախնական տարբերակը, որը ներառում է ախտորոշման, ճառագայթային բուժման և քիմիաթերապիայի համար նախատեսված սենյակներ: 

· ՀԱՄՀ-ն ապահովել է ճառագայթային ուռուցքաբանության սարքավորումներ արտադրող «Varian», «Electa», «Phillips», «General Electric», «Toshiba» ընկերությունների տարածաշրջանային ներկայացուցիչների կողմից արտադրանքի ներկայացումը Երևանում ԱԾԻԳ ՊՀ ներգրավմամբ:  

· Վերոնշյալ ընկերություններին տրամադրվել են Ուռուցքաբանության գերազանցության կենտրոնի ճառագայթային բուժման մասնաշենքի նախագծերը և առաջարկվել է տրամադրել համապատասխան կարծիք դրանցում փոփոխություններ կատարելու վերաբերյալ: Վերանայված նախագծերը ներկայացվել են ՀԱՄՀ-ին, այնուհետև տրամադրվել ԱԾԻԳ ՊՀ: Կազմվել են սարքավորումների մասնագրերը, որոնք ներառվել են տեխնիկական առաջադրանքի մեջ: 

· ՀԱՄՀ կողմից պատրաստված տեխնիկական առաջադրանքի նախագիծը ներկայացվել է ԱԾԻԳ ՊՀ` առաջարկելով  Ուռուցքաբանության գերազանցության կենտրոնի ճառագայթային բուժման մասնաշենքի նախագծանախահաշվային փաստաթղթերի մշակման և ճառագայթային բուժման մասնաշենքի սարքավորումներով հագեցման գնման ընթացակարգերը համատեղելու, ինչպես նաև ախտորոշման և ճառագայթային բուժման սարքավորումները չտարանջատելու նպատակահարմարությունը: 

· ՀԱՄՀ-ն 14.11.2013թ. դիմել է ՀՀ կրթության և գիտության նախարարին` բժշկական մասնագիտությունների, բժշկական ֆիզիկոսների և օժանդակ մասնագետների (տեխնիկների) պատրաստմանն աջակցելու հարցով: 

· ՀԱՄՀ-ն հրավիրել է Կալիֆորնիայի Համալսարանի (ԱՄՆ) ճառագայթային ուռուցքաբանության բաժանմունքի վարիչին և բժշկական ֆիզիկոսին Հայաստան` ՀԱՄՀ-ի կողմից նախատեսվող ճառագայթային ուռուցքաբանությանը նվիրված գիտաժողովին մասնակցելու նպատակով:

· ՀԱՄՀ ջանքերով ապահովվել է ֆինանսական հովանավորություն Հայաստանից Ճառագայթային ուռուցքաբանների ասոցիացիայի կողմից երաշխավորված 2 բժիշկների 2014թ. Վիեննայում տեղի ունենալիք Ճառագայթային ուռուցքաբանների եվրոպական ասոցիացիայի 33-րդ համաժողովին մասնակցության համար:














